
					ఈ పుట అచ్చుదిద్దబడ్డది

అయిదవ స్థలము : రామప్పంతులుగారి ఇల్లు




లుబ్ధావ: (తనలో) అమ్మా - భోజనమయింది - ప్రాణం తెప్పిరిల్లినది, కార్యం యరక్క తలపెట్టినాను. యీ రామప్పంతులు సంసారం కొల్లపెట్టేస్తున్నాడు. యక్కడలేని బ్రాహ్మణ్యం వచ్చారు.






(రామప్పంతులు ప్రవేశించి.)




రామప్ప: ప్రయత్నం చాలిందికాదు. బ్రాహ్మలు కొంప ముట్టించేస్తామంటున్నారు. 

లుబ్ధావ: గాడిదకొడుకులు, కనిష్టేబులను పిలవండి. 

రామప్ప: యిందాకా పిలవని బ్రాహ్మలని తోలెయ్య డానికి కనిస్టేబులను పిలుస్తే దర్భాసనాలూ జారీలతో ఆ కనిస్టేబులను చావగొట్టారు. మధుపాడ అగ్రహారీకుడు, లెంపకాయకొడితే చూశారా నాదవడమీద అయిదువేళ్లూ అంటుకున్నాయి. రెండు మూడు వందలదాకా పయినివుంచివేశి తలుపులు బిడాయించి వేశినాను. వుతకయెత్తివేశి లోపల ప్రవేశించి నారు. వాళ్లే పదార్థంఅంతా ఒడ్డించేసుకున్నారు. అయిదురోజులకూ జాగ్రత్తచేసిన సామానంతా అయిపోయింది. యిప్పుడు వాళ్లకు వండిపెట్టకపోతే ఆబోరు దక్కదు, రౌద్రాకారులై వున్నారు, మీకోసం వెతుకుతున్నారు. 

లుబ్ధావ: (వణుకుతూ) మీ పుణ్యం వుంటుంది పోలిశెట్టిదగ్గిర యిసేబు తెచ్చివాళ్లకు కూడా తిండి పెట్టేయ్యండి. 

రామప్ప: (తనలో) సమయంలో సమయం పోలిశెట్టికి నేబాకీవున్న రూపాయలు కూడా దీనిలో కలిపివేస్తాను. (అని వెళ్ళిపోవుచున్నాడు)



***





ఆరవ స్థలము - లుబ్ధావధానుల యిల్లు (హాకర్ ప్రవేశించుచున్నాడు) 




హాకర్ : అయ్యా పంథుల్గారూ లెక్కా యిప్పించరా. 

లుబ్ధావ: పెళ్లిచేసుకొన్న సౌఖ్యం బాగానే వున్నది. 

హాకర్ : అమ్మగార్ నలభై రూపాయల్కీ కీన్కాఫ్తాన్ పుచ్చుకొన్నార్. 

లుబ్ధావ: ఖీనూలేదు ఖాబూలేదు అడ్డదిడ్డంగ పేలక వెళ్లు. 

హాకర్ : రూపాయల్కీ ఇయ్యరంటయ్యా బవిస్సం తీసివేస్తాన్. 

లుబ్ధావ: పుండాఖోర్ - తలకు దగనిమాటలు ఆడతావు.



గురుజాడలు

కన్యాశుల్కము - తొలికూర్పు

"https://te.wikisource.org/w/index.php?title=పుట:Gurujadalu.pdf/217&oldid=253553" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 30 అక్టోబరు 2018న 14:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

